
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑐᕌᒐᖓᑦ:  
ᓴᐳᑎᓗᒍ ᑲᔪᖏᖅᓱᕐᓗᒍᓗ ᐋᖅᑭᐅᒪᑦᑎᐊᕐᓂᖏᑦ 
ᐊᕙᑎᐅᑉ ᐊᒻᒪ ᓄᓇᕗᒻᒥᐅᑦ ᐊᒃᑐᐃᕙᒃᑐᓂᒃ 
ᕿᒥᕐᕈᔾᔪᓯᐅᕙᒃᑐᑦ ᐊᑐᕐᓗᒋᑦ.

ᑲᑎᒪᔨᖏᓐᓄᑦ, ᐃᖃᓗᒃᑑᑦᑎᐊᖅ, ᓄᓇᕗᑦ 

ᐱᓕᕆᐊᖃᕈᒪᔪᖅ, ᐊᕙᑎᓕᕆᔨᒃᑯᑦ ᐊᒻᒪ ᐊᖏᖅᓯᔩᑦ ᐱᓕᕆᖃᑎᒌᒃᖢᑎᒃ ᓇᐅᑦᑎᖅᓱᐃᕙᒃᑐᑦ 
ᐊᖏᕈᑕᐅᓯᒪᔪᑦ ᐱᓕᕆᐊᕆᔭᐅᔪᑦ ᐊᒃᑐᐃᕙᓪᓕᐊᓂᖏᓐᓂᒃ ᐊᕙᑎ ᐊᒻᒪ ᓄᓇᕗᒻᒥᐅᑦ 
ᓴᐳᔾᔭᐅᒐᓗᐊᕐᒪᖔᑕ ᐅᔾᔨᖅᓱᖅᖢᒋᑦ. ᓇᐅᑦᑎᖅᓱᐃᔾᔪᓯᐅᑉ ᐃᓗᓕᕆᓂᐊᖅᑕᖏᑦ ᐋᖅᑭᒃᑕᐅᕙᒃᑐᑦ 
ᓯᕗᕐᖔᒍᑦ ᐆᒃᑐᕋᖅᑕᐅᑎᓪᓗᒍ ᕿᒥᕐᕈᔭᐅᑎᓪᓗᒍᓗ ᐊᕙᑎᓕᕆᔨᒃᑯᑦ ᑲᒪᒋᔭᖃᕐᓂᖏᓐᓂ. 
ᓇᐅᑦᑎᖅᓱᕐᓂᖅ – ᑭᖑᓪᓕᖅᐹᖅ – ᖃᐅᔨᒪᔾᔪᑕᐅᕙᒃᑐᖅ ᐊᕙᑎᐅᑉ ᐊᒻᒪ ᓄᓇᓖᑦ ᒪᑭᒪᔾᔪᑎᖏᑦ 
ᐊᒃᑐᖅᑕᐅᕙᓪᓕᐊᓂᖏᓐᓂᒃ ᐱᓕᕆᐊᖑᓂᓕᒫᖓᓂ, ᐱᖃᓯᐅᑎᓪᓗᒍ ᐱᓕᕆᐊᕆᔭᐅᔪᖅ 
ᒪᑐᓯᒪᓕᖅᑎᓪᓗᒍ.

ᖃᐅᔨᓇᓱᖕᓂᐊᖅᐳᑎᑦ ᖃᓄᖅ ᐱᓕᕆᐊᑦ ᐊᒃᑐᐃᓂᖏᓐᓂᒃ ᖃᐅᔨᕙᓪᓕᐊᔪᓐᓇᕐᒪᖔᑦ, ᐊᒻᒪ ᑖᒃᑯᐊ 
ᐱᓕᕆᐊᕆᔭᐅᔪᑦ ᓄᓇᕗᒻᒥᐅᓄᑦ ᐱᕙᓪᓕᐊᑎᐊᖅᑎᓐᓇᓱᒡᓗᒍ ᐊᑦᑎᒃᑎᓯᒻᒫᑦ ᓴᖅᑭᑎᑦᑕᐃᓕᓗᒋᓪᓗ 
ᐊᑲᐅᙱᑦᑐᒃᑯᑦ ᐊᒃᑐᐃᓇᔭᖅᑐᑦ.

ᓇᐅᑦᑎᖅᓱᐃᔾᔪᓰᑦ ᐃᓗᐊᓂ:
ᓇᐃᓈᕐᓗᒍ ᓇᐅᑦᑎᖅᓱᐃᔾᔪᓯᖅ  

ᑕᒪᐃᑕ ᓇᐅᑦᑎᖅᓱᕆᐊᖃᕐᒪᒍ 
ᐱᓕᕆᐊᑉ ᐊᒃᑐᐃᓂᖏᑦ

ᖃᓄᖅ ᐃᓚᐅᓕᕈᓐᓇᕐᒪᒑᑦ 
ᓇᐅᑦᑎᖅᓱᐃᓂᕐᒧᑦ

ᓇᐅᑦᑎᖅᓱᕐᓂᖅ  ᓴᐳᔾᔨᔪᖅ 
ᓄᓇᕗᑦ ᓯᕗᓂᒃᓴᖓᓂ

ᓇᐃᓈᕐᓗᒍ ᓇᐅᑦᑎᖅᓱᐃᔾᔪᓯᖅ  

ᐊᕙᑎᓕᕆᔨᒃᑯᑦ ᐱᓕᕆᐊᖑᔪᒪᔪᖅ ᓇᓗᓇᐃᖅᓯᒪᔭᒥᓂᒃ ᓇᐅᑦᑎᖅᓲᑎᒃᓴᒥᒃ 
ᐊᑐᕆᐊᖃᖅᑎᑦᑐᓐᓇᖅᑖ. ᓇᐅᑦᑎᖅᓱᐃᔾᔪᓯᖅ ᐊᖏᔪᐊᓘᔪᓐᓇᖅᑐᖅ 
ᐊᒥᓱᐃᓪᓗ ᒪᓕᒋᐊᖃᖅᖢᑎᒃ, ᐅᕝᕙᓘᓐᓃᑦ ᐅᓄᓗᐊᙱᑦᑐᓂᒃ 
ᒪᓕᒋᐊᖃᖅᑎᑦᑎᓗᓂ, ᐊᖏᓂᖓ ᒪᓕᒡᓗᒍ ᐊᒻᒪ ᐱᓕᕆᐊᕐᒧᑦ 
ᐊᒃᑐᐃᓂᐊᓂᖏᑦ ᓂᕆᐅᒋᔭᐅᔪᑦ.

ᓇᐅᑦᑎᖅᓱᐃᔾᔪᓯᖅ ᖃᐅᔨᒪᔾᔪᑕᐅᖕᒪᑦ ᐊᕙᑎᐅᑉ ᐊᒻᒪ ᓄᓇᓕᐅᑉ 
ᒪᑭᒪᔾᔪᑎᖏᓐᓄᑦ ᐊᒃᑐᐃᓂᐊᖅᑐᓂᒃ ᐱᓕᕆᐊᖑᓂᖓᓂ ᐊᐅᓚᑦᑎᔾᔪᓰᑦ  
ᑲᔪᓯᑦᑎᐊᕋᓗᐊᕐᒪᖔᑕ ᖃᐅᔨᒪᔾᔪᑕᐅᓗᑎᒃ ᐅᕝᕙᓗ ᓂᕆᐅᓇᙱᑦᑐᒃᑯᑦ 
ᐊᒃᑐᐃᕙᓪᓕᐊᖕᒪᖔᑦ, ᑕᐃᔭᐅᔪᖅ ‘ᐊᒃᑐᐃᓂᖏᓐᓂᒃ ᓇᐅᑦᑎᖅᓱᕐᓂᖅ’. 
ᐱᓕᕆᐊᑦ ᓇᐅᑦᑎᖅᓱᐊᖑᕙᖕᒥᔪᑦ ᐊᑐᑦᑎᐊᕋᓗᐊᕐᒪᖔᑕ ᐊᑐᕆᐊᖃᖅᑐᓂᒃ 
ᒪᓕᒋᐊᓕᖕᓂᒡᓗ, ᐃᓱᒪᓕᐊᓂᒃ, ᐃᓕᓴᕆᔭᐅᔾᔪᑎᓪᓗ ᐊᖏᖅᓯᔨᓂᙶᖅᑐᑦ, 
ᑕᐃᔭᐅᔪᑦ ‘ᒪᓕᖕᒪᖔᑦ ᓇᐅᑦᑎᖅᓱᕐᓂᖅ’.

ᓇᐅᑦᑎᖅᓱᕐᓂᖅ ᐅᔾᔨᖅᓱᕈᑕᐅᕙᖕᒪᑦ ᐱᓕᕆᐊᑦ ᑲᒪᒋᔭᐅᑦᑎᐊᕋᓗᐊᕐᒪᖔᑕ, 
ᐊᑲᐅᙱᓕᐅᕈᑕᐅᔪᑦ ᓇᓗᓇᐃᖅᑕᐅᓵᓕᓪᓗᑎᒃ ᐊᓯᔾᔨᖅᑕᐅᓪᓗᑎᒃ ᐅᕝᕙᓗ 
ᐋᖅᑭᒋᐊᖅᑕᐅᓪᓗᑎᒃ ᑕᐃᒪᐃᑦᑕᕆᐊᖃᕈᑎᒃ.

ᐊᕙᑎᓕᕆᔨᒃᑯᑦ ᐱᓕᕆᐊᖑᔪᒪᔪᒧᑦ ᑐᕌᖓᓪᓚᕆᒃᑐᓂᒃ 
ᓇᐅᑦᑎᖅᓱᕐᓂᖅ ᑲᒪᒋᕙᒃᑕᖓᑦ, ᐱᓕᕆᐊᑦ ᐃᒻᒥᒃᑰᖅᖢᑎᒃ. 
ᐊᖏᕈᑕᐅᓯᒪᔪᓕᒫᑦ ᓄᓇᕗᒻᒥ ᐱᓕᕆᐊᖑᔪᒪᔪᑦ 
ᓇᐅᑦᑎᖅᓱᖅᑕᐅᕙᒃᑐᑦ, ᐱᓕᕆᐊᖑᔪᒪᔪᖅ ᐃᒪᐃᒃᑲᓗᐊᖅᐸᑦ:

 ᐃ)  ᐃᓚᓕᐅᔾᔭᐅᓯᒪᙱᓪᓗᓂ ᐆᒃᑐᕋᖅᑕᐅᔭᕆᐊᓕᖕᓄᑦ;

 ᐱ) ᐊᖏᖅᑕᐅᓗᓂ ᐊᕙᑎᓕᕆᔨᒃᑯᑦ ᐆᒃᑐᕋᓚᐅᕐᓗᓕᐅᒃ; ᐅᕝᕙᓗ

 ᑎ) ᐊᖏᖅᑕᐅᓗᓂ ᐊᕙᑎᓕᕆᔨᒃᑯᑦ ᕿᒥᕐᕈᓚᐅᕐᓗᓂᐅᒃ.

ᓇᐅᑦᑎᖅᓱᖅᑕᐅᔭᕆᐊᓖᑦ ᑕᒪᕐᒥᑦᑎᐊᖅ ᐃᓚᓕᐅᔾᔭᐅᓂᐊᖅᑐᑦ 
ᓚᐃᓴᑖᖑᔪᓄᑦ, ᐱᔪᓐᓇᐅᑎᓄᑦ ᐊᒻᒪ ᐊᖏᕈᑕᐅᓯᒪᔪᓄᑦ 
ᐱᓕᕆᐊᖑᔪᒪᔪᒥᒃ ᐊᖏᖅᓯᔨᓄᑦ. ᓇᐅᑦᑎᖅᓱᐃᓂᕐᒧᑦ ᐸᕐᓇᐅᑏᑦ 
ᐊᒻᒪ ᐅᓂᒃᑳᑦ ᑕᐃᒃᑯᓄᖓ ᐱᓕᕆᐊᖑᔪᒪᔪᓄᑦ ᐊᕙᑎᓕᕆᔨᒃᑯᑦ 
ᐆᒃᑐᕋᖅᓯᒪᔭᖏᓐᓄᑦ ᕿᒥᕐᕈᓯᒪᔭᖏᓐᓄᓪᓘᓐᓃᑦ ᐱᔭᒃᓴᐅᔪᑦ 
ᐊᕙᑎᓕᕆᔨᒃᑯᑦ ᐃᓕᓯᕝᕕᐊᓂ ᐅᕙᓂ ftp.nirb.ca.

ᐊᖏᖅᑕᐅᓯᒪᔪᑦ ᐱᓕᕆᐊᑦ ᓇᐅᑦᑎᖅᓱᕆᐊᓖᑦ  ᐊᕙᑎᓕᕆᔨᒃᑯᑦ ᐊᐅᓚᑦᑎᕙᒃᑐᑦ 
ᐱᓕᕆᐊᓂᒃ ᓇᐅᑦᑎᖅᓱᐃᓂᐅᔪᓂᒃ 

ᐱᓕᕆᐊᖑᔪᒪᔪᑦ ᐊᖏᖅᑕᐅᔪᑦ ᓚᐃᓴᑖᖅᑎᑕᐅᕙᒃᑐᑦ ᐊᖏᖅᓯᔨᓄᑦ, ᐊᒻᒪ ᓇᐅᑦᑎᖅᓱᐊᖑᔭᕆᐊᖃᖅᖢᑎᒃ

ᐃ)  ᐱᓕᕆᐊᑦ ᐃᓚᓕᐅᑎᓯᒪᙱᑦᑐᑦ 
ᐆᒃᑐᕋᕆᐊᓕᖕᓄᑦ: 
ᐃᓚᖏᑦ ᓄᓇᕗᒻᒥ ᐱᓕᕆᐊᖑᔪᒪᔪᑦ 
ᐊᒃᑐᐃᓗᐊᔾᔮᙱᑦᑐᑦ ᐃᓚᓕᐅᔾᔭᐅᓯᒪᙱᒻᒪᑕ 
ᐊᕙᑎᓕᕆᔨᒃᑯᑦ ᐆᒃᑐᕋᕆᐊᓕᖏᓐᓄᑦ ᐊᒻᒪ 
ᓇᐅᑦᑎᖅᓱᐊᖑᔪᓐᓇᖅᖢᓂ ᐱᓕᕆᐊᖃᕈᒪᔪᒧᑦ 
ᐊᒻᒪ ᐊᖏᖅᓯᔨᓄᑦ ᐊᓯᖏᓐᓅᙱᑦᑐᖅ. 

ᐱ) ᐱᓕᕆᐊᖑᔪᒪᔪᑦ ᐊᖏᖅᑕᐅᔪᑦ 
ᐆᒃᑐᕋᖅᑕᐅᑎᓪᓗᒋᑦ: 
ᐱᓕᕆᐊᖑᔪᒪᔪᓄᑦ ᐊᖏᖅᑕᐅᔪᓄᑦ
ᐆᒃᑐᕋᖅᓯᓚᐅᖅᑎᓪᓗᒋᑦ, ᐊᕙᑎᓕᕆᔨᒃᑯᑦ 
ᓇᐅᑦᑎᖅᓱᕆᐊᖃᕐᓂᐊᖅᑐᓂᒃ ᐋᒃᑭᒃᓯᔪᓐᓇᖅᑐᑦ 
ᐆᒃᑐᕋᓚᐅᖅᖢᑎᒃ ᐃᓱᒪᓕᐊᒥᓂᒃ ᐅᓂᒃᑳᒥᒃ.

ᑎ) ᐱᓕᕆᐊᑦ ᐊᖏᖅᑕᐅᔪᑦ 
ᕿᒥᕐᕈᔭᐅᓚᐅᖅᑎᓪᓗᒍ: 
ᐱᓕᕆᐊᖑᔪᒪᔪᓄᑦ ᐊᖏᖅᑕᐅᔪᓄᑦ 
ᕿᒥᕐᕈᓚᐅᖅᑎᓪᓗᒋᑦ ᐊᕙᑎᓕᕆᔨᒃᑯᑦ, 
ᓇᐅᑦᑎᖅᓱᕆᐊᖃᕐᓂᐊᖅᑐᑦ ᐋᖅᑭᒃᑕᐅᓂᐊᖅᑐᑦ 
ᐱᓕᕆᐊᖃᕐᓂᕐᒧᑦ ᐃᓕᓴᕆᔭᐅᔾᔪᑎᒥ.

 � ᐊᕙᑎᓕᕆᔨᒃᑯᑦ  � ᑎᒦᑦ ᓄᓇᒥᒃ ᐊᐅᓚᑦᑎᔩᑦ  � ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᑦ  � ᒐᕙᒪᒃᑯᑦ ᑎᒥᖁᑎᖏᑦ



ᐊᑏᓚᓯᒪᔪᖅ ᕿᓂᖅᐸᒡᓗᒍ ᑐᑭᓯᒋᐊᕈᑎᓂ 
ᑕᒪᐃᓐᓂ ᐃᓚᐅᖃᑕᐅᔪᓐᓇᕐᓂᐊᕋᕕᑦ.

ᑕᐃᒪᐃᓐᓂᒃ ᓇᐅᑦᑎᖅᓱᐃᓂᖅ
ᓄᓇᕗᒻᒥ ᐸᕐᓇᐃᔩᑦ (ᐸᕐᓇᐃᔩᑦ) ᑕᒪᐃᓐᓂᒃ ᓇᐅᑦᑎᖅᓱᐃᕙᒃᑐᑦ 
ᓄᓇᕗᒻᒥ ᓇᐅᑦᑎᖅᓱᐃᓂᕐᒧᑦ ᐸᕐᓇᐅᑎᐅᑉ ᐊᑖᒍᑦ 
ᑐᓴᐅᑎᓕᐊᖑᓯᒪᔪᑦ ᐅᔭᕋᖕᓂᐊᖅᑎᓄᑦ ᐊᒻᒪ ᒐᕙᒪᒃᑯᓐᓄᑦ 
ᐊᑐᖅᖢᒋᑦ. ᐸᕐᓇᐃᔩᑦ ᐱᓕᕆᐊᑦ ᐊᒃᑐᐃᓂᖏᓐᓂᒃ ᑲᑎᑦᑎᓪᓗᑎᒃ 
ᐆᒃᑐᕋᖅᐸᒃᑐᑦ, ᓄᓇᕗᑦ ᐊᕙᑎᖓᓄᑦ ᐅᓂᒃᑳᓕᐅᕐᓂᐊᕋᒥᒃ.

“ᐱᔾᔪᑕᐅᔪᖅ ᖃᐅᔨᕐᓴᓂᕐᒧᑦ ᐊᐅᓚᓂᐅᔪᒧᑦ ᐋᖅᑭᑦᑕᐅᓯᒪᔪᒧᑦ  
ᐃᒪᐃᑦᑑᓂᐊᖅᑐᖅ:

 � ᖃᐅᔨᓴᕐᓗᒋᑦ ᐊᑦᑐᐊᔪᑦ ᐊᑦᑐᐃᓂᖏᑦ ᐊᐅᓚᓂᐅᔪᑦ 
ᐊᕙᑎᒥᒃ ᐃᓅᓯᕆᔭᐅᔪᓂᓪᓗ ᓄᓇᕗᒻᒥ;

 � ᓇᓗᓇᐃᖅᓯᓗᑎᒃ ᐊᑐᕐᓂᐊᕐᒪᖔᑕ ᖃᓄᑎᒋᓗ ᓄᓇᒥᒃ 
ᓄᓇᒥᐅᑕᓂᓪᓘᓐᓃᑦ ᑲᔪᓯᑎᑕᐅᒻᒪᖔᖅ ᑐᑭᖏᑦᑕ 
ᐃᒪᐃᓕᖓᓂᖏᑦᑕᓗ ᐃᓗᐊᓂ;

 � ᐊᑐᐃᓐᓇᐅᑎᑦᓯᓗᑎᒃ ᑐᓴᕋᑦᓴᖃᕐᕕᒻᒥᒃ ᑎᒥᐅᔪᓄᑦ 
ᑲᔪᓯᑎᑦᓯᓂᐊᖅᑐᓄᑦ ᑐᑭᖏᓐᓂᒃ ᐃᒪᐃᓕᖓᓂᖏᓐᓂᓪᓗ 
ᓄᓇᒥᒃ ᓄᓇᒥᐅᑕᕐᓂᓘᓐᓃᑦ ᐊᑐᕐᓂᕐᒧᑦ ᐊᖏᕈᑎᓂᒃ; 
ᐊᒻᒪᓗ

 � ᖃᐅᔨᓴᕐᓗᑎᒃ ᑕᐃᒫᑦᓯᐊᕐᒪᖔᑕ ᓂᕆᐅᒋᔭᐅᓯᒪᔪᑦ 
ᐃᓗᐊᓃᑦᑐᑦ ᐊᐅᓚᓂᐅᑉ ᐊᑦᑐᐃᓂᕐᒧᑦ ᐅᖃᐅᓯᖏᑦᑕ.” 
(s.12.7.2)

ᐱᓕᕆᐊᖃᕈᒪᔪᖅ ᐆᒃᑐᕋᕆᐊᖃᕐᒪᑦ ᐅᓂᒃᑳᓕᐅᕐᓗᓂᓗ 
ᐱᓕᕆᔪᒪᔭᖓ ᖃᓄᖅ ᐊᒃᑐᐃᓂᐊᕐᒪᖔᑦ, ᓚᐃᓴᑖᕈᑎᒋᓯᒪᔭᖏᑦ 
ᒪᓕᒋᐊᓖᑦ ᒪᓕᒐᓱᒃᓯᒻᒫᑦ, ᐊᕙᑎᓕᕆᔨᒃᑯᑦ ᐊᒻᒪ ᐊᔾᔨᒌᙱᑦᑐᑦ 
ᐊᖏᖅᓯᔩᑦ ᑎᓕᐅᕈᑎᒋᓯᒪᔭᖏᑦ.

ᓄᓇᓕᒋᔭᐃᑦ ᐅᕝᕙᓘᓐᓃᑦ ᖃᓂᒋᔮᓂ ᐱᓕᕆᐊᕝᕕᐅᓗᓂ 
ᐊᒃᑐᖅᑕᐅᓗᑎᑦ, ᑐᓴᐅᒪᓇᓱᖁᔭᐅᕗᑎᑦ ᐊᒻᒪ ᐊᕙᑎᓕᕆᔨᒃᑯᑦ 
ᓇᐅᑦᑎᖅᓱᐃᔾᔪᓯᖏᓐᓄᑦ ᐃᓚᐅᖃᑕᐅᓗᑎᑦ. ᐅᖃᓕᒫᑐᐃᓐᓇᕆᑦ 
ᖃᐅᔨᔪᓐᓇᕐᓂᐊᕋᕕᑦ ᖃᓄᖅ ᐃᓚᐅᖃᑕᐅᓕᕈᓐᓇᕐᒪᖔᑦ.
 

ᑭᒃᑯᓕᒫᑦ ᐃᓱᒪᓕᐅᖃᑕᐅᕙᖕᒪᑕ 
ᓇᐅᑦᑎᖅᓱᐃᓂᕐᒧᑦ - ᐃᓚᐅᓪᓗᑎᑦ 

ᐃᖃᓗᒃᑑᑦᑎᐊᖅ  ᐊᔾᔨᓕᐅᕆᔪᖅ: ᓖ ᐅᐋᓐ

ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎ

ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎ



ᐊᕙᑎᓕᕆᔨᒃᑯᑦ ᑐᑭᒧᐊᒃᑎᑦᑎᔨᐅᖃᑦᑕᖅᑐᑦ ᓇᐅᑦᑎᖅᓱᕐᓂᐅᑉ ᐃᖏᕐᕋᓯᓂᖓᓂᒃ, ᓇᓕᐊᒃ 
ᐱᓕᕆᖃᑕᐅᔪᖅ ᑭᓱᒥᒃ ᐱᓕᕆᐊᒃᓴᖃᕐᒪᖔᑕ ᖃᐅᔨᒪᔪᐃᓐᓇᐅᖁᓪᓗᒋᑦ ᑕᕝᕙᓂ 
ᓇᐅᑦᑎᖅᓱᕆᐊᓕᖕᒥ, ᐅᓂᒃᑳᓕᐅᕆᐊᓖᓪᓗ ᓇᓕᐊᖕᓄᑦ ᐅᓄᖅᓱᐃᓗᐊᕐᓂᐊᙱᒻᒪᑕ.

ᐱᓕᕆᐊᖑᔪᖅ ᒥᑭᑦᑑᒍᓂ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᓕᐅᖅᑕᐅᔭᕆᐊᖃᓲᖅ, ᑖᒃᑯᐊᓗ 
ᐊᕙᑎᓕᕆᔨᒃᑯᑦ ᑐᖅᑯᖅᐸᒃᖢᓂᐅᒃ ᐱᓕᕆᐊᖑᕙᓪᓕᐊᔪᐃᑦ ᑎᑎᖅᑲᐅᑎᖏᓐᓄᑦ, 
ᑎᒥᐅᔪᓄᓪᓗ ᑐᓴᐅᒪᔭᕆᐊᓕᖕᓄᑦ ᐅᓂᒃᑲᐅᓯᕆᓪᓗᓂᒋᑦ. ᐊᖏᓂᖅᓴᐃᑦ ᐱᓕᕆᐊᖑᔪᑦ 
ᐅᓂᒃᑲᐅᓯᐅᒐᔪᖕᓂᖅᓴᐅᔭᕆᐊᖃᓲᑦ ᐊᕐᕌᒍᑕᒫᖅᓯᐅᑎᐅᑉ ᓴᓂᐊᒍᑦ, ᐱᓕᕆᕝᕕᐅᔪᖅ 
ᑕᑯᔭᖅᑐᖅᑕᐅᕙᒡᓗᓂᓗ ᐊᒻᒪᓗ ᓄᓇᓕᖕᒥᐅᑦ ᑐᓴᖅᑎᑕᐅᕙᒡᓗᑎᒃ ᖃᓄᐃᑉᐸᓪᓕᐊᓂᐅᔪᓂᒃ. 
ᐊᖏᔪᒻᒪᕆᐊᓗᖕᓄᑦ ᐱᓕᕆᐊᖑᔪᓄᑦ, ᐊᕙᑎᓕᕆᔨᒃᑯᑦ ᑎᓕᓯᔪᓐᓇᖅᖢᑎᒃ ᓇᐅᑦᑎᖅᓱᖅᑎᒥᒃ, 
ᑕᒪᓐᓇ ᓇᐅᑦᑎᖅᓱᕐᓂᕐᒧᑦ ᐸᕐᓇᐅᑎᓕᐊᖑᔪᕕᓂᖅ ᒪᓕᒃᑕᐅᑦᑎᐊᕋᓗᐊᕐᒪᖔᑦ ᖃᐅᔨᒪᔨᒃᓴᒥᒃ.

ᐱᓕᕆᐊᖑᔪᖅ ᐊᖏᔫᒐᓗᐊᖅᐸᑦ ᒥᑭᑦᑑᒐᓗᐊᕈᓂᓘᓐᓃᑦ ᐊᕙᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 
ᓇᐅᑦᑎᖅᓱᕐᓂᕐᒥᒃ ᑐᓴᖅᑕᖏᑦ ᐅᖃᐅᓯᐅᖏᓐᓇᓲᑦ ᑲᑎᒪᔨᓄᑦ, ᐱᓕᕆᐊᖃᖅᑐᓄᑦ, ᐊᖏᖅᓯᔨᓄᑦ 
ᐊᒻᒪᓗ ᓄᓇᓖᑦ ᐊᒃᑐᖅᑕᐅᓂᖃᕐᓂᐊᖅᑐᓄᑦ. ᑲᑎᒪᔩᑦ ᐱᓕᕆᐊᖃᖅᑐᐃᑦ ᐅᓂᒃᑳᖏᓐᓂᒃ 
ᕿᒥᕐᕈᓚᐅᖅᖢᑎᒃ ᐊᑐᓕᖁᔨᔾᔪᑎᓂᒃ ᑐᓂᓯᓕᓲᖑᔪᑦ ᑭᖑᓪᓕᕐᒥᓗ ᐅᓂᒃᑳᓕᕈᑎᒃ 
ᑐᓴᖅᑕᐅᔭᕆᐊᖃᓲᖑᓪᓗᑎᒃ ᐋᖅᑭᒋᐊᖁᔭᐅᔪᕕᓃᑦ.

ᐊᕙᑎᓕᕆᔨᒃᑯᑦ ᑲᒪᒋᔭᒃᓴᐅᑎᖏᑦ 
ᑐᕌᒐᖃᖅᐸᒃᑐᑦ ᑐᑭᒧᐊᒃᑎᑦᑎᓂᕐᒥᒃ  

ᐊᕙᑎᓕᕆᔨᒃᑯᑦ ᓴᓇᔨᖏᑦᑕ 
ᓇᐅᑦᑎᖅᓱᐃᔾᔪᑎᒋᕙᒃᑕᖏᑦ 
1. ᐅᖃᐅᔾᔪᕐᓗᒍ ᐱᓕᕆᐊᖃᕈᒪᔪᖅ 

ᐅᓂᒃᑳᓂᒃ ᐅᐸᓗᖓᐃᔭᖅᓯᒪᔪᓂᒃ 
ᑐᓂᓯᒐᔪᖁᓗᒍ.

2. ᑲᑎᖅᓱᐊᕆᓗᒋᑦ ᕿᒥᕐᕈᓗᒋᓪᓗ 
ᐱᓕᕆᐊᖃᕈᒪᔫᑉ ᐊᖏᖅᓯᔩᓪᓗ 
ᑐᓴᐅᑎᖏᑦ, ᐱᖃᓯᐅᑎᔪᓐᓇᖅᑐᑦ 
ᐱᓕᕆᐊᑦ ᐊᖏᓂᖅᓴᐃᑦ 
ᑕᑯᓇᒃᑕᐅᓂᖏᓐᓄᑦ ᑐᓴᐅᑎᓂᒃ.

3. ᐊᕐᕌᒍᑕᒫᑦ ᐅᓂᒃᑳᖅᐸᒡᓗᑎᒃ ᑲᑎᒪᔨᓄᑦ  
ᐊᑐᓕᖁᔭᒥᓂᒡᓗ ᑲᑎᒪᔨᓄᐊᖅᓯᓪᓗᑎᒃ 
ᖃᓄᖅᑑᕈᑕᐅᔭᕆᐊᖃᕐᓂᐊᖅᑐᓂᒃ.

4. ᐅᔾᔨᖅᓱᕐᓗᑎᒃ ᓇᐅᑦᑎᖅᓱᐃᔾᔪᑎᒃᓴᖅ 
ᐱᓪᓗᒍ ᑲᑎᒪᔩᑦ ᑎᓕᐅᕈᑎᖏᑦ 
ᐱᓕᕆᐊᖃᕈᒪᔪᒧᑦ 
ᑐᓂᔭᐅᓵᓕᒐᓗᐊᕐᒪᖔᑕ.

5. ᐅᔾᔨᖅᓱᕐᓗᒋᑦ ᐱᓕᕆᐊᒧᑦ 
ᐃᓕᓴᕆᔭᐅᔾᔪᑎᐅᑉ ᐊᑐᕆᐊᖃᖅᑕᖏᑦ 
ᒪᓕᒃᑕᐅᖕᒪᖔᑕ ᐊᒻᒪ ᐊᒃᑐᐃᓂᖏᑦ 
ᑲᒪᒋᔭᐅᑦᑎᐊᕋᓗᐊᕐᒪᖔᑕ.

ᑕᒪᐃᑕ ᓇᐅᑦᑎᖅᓱᕆᐊᖃᕋᑦᑕ 
ᐱᓕᕆᐊᑉ ᐊᒃᑐᐃᓂᖏᓐᓂᒃ

ᐊᕙᑎᓕᕆᔨᒃᑯᑦ ᑲᑎᒪᔩᑦ ᐊᕐᕕᐊᓂ, Hᐊᓐᕆ ᐅᕼᐅᒃᑲᓐᓄᐊᖅ, 
ᒌ ᐊᓕᑯᑦ, ᔫ ᐅᕼᐅᒃᑲᓐᓄᐊᖅ, ᕕᓕᑉ ᑲᑦᓗᓐ, ᐃᓕᓴᐱ ᑰᑉᓚᓐ, 
ᔭᐃᐴᑎ ᐊᓕᖅᑲᑐᖅᑐᖅ, ᐋᓚᓐ ᒪᒃᕼᐋᒐᖅ 
ᐊᔾᔨᓕᐅᕆᔪᖅ: ᐊᒫᓐᑕ ᕼᐋᓐᓴᓐ



ᐱᓕᕆᐊᖃᖅᑐᖅ ᖃᓄᐃᑉᐸᓪᓕᐊᔪᓂᒃ ᐅᔾᔨᕈᓱᐃᓐᓇᕆᐊᓕᒃ, ᐅᓂᒃᑳᓕᐅᖅᐸᒡᓗᓂ 
ᑐᓂᕙᒡᓗᓂᒋᓪᓗ  ᓇᐅᑦᑎᖅᓱᕆᐊᖃᖅᑐᓄᑦ. ᐅᓂᒃᑳᓕᐊᖑᓲᑦ ᐃᓚᖏᑦ ᐃᒪᐃᑦᑑᕗᑦ:

 � ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᓕᐅᕆᐊᖃᓲᖅ ᐊᕙᑎᓕᕆᔨᒃᑯᓄᑦ, 
ᐱᓕᕆᐊᖑᔪᖅ ᐃᖏᕐᕋᓂᖃᕐᓂᖓᓂ ᐊᒻᒪᓗ ᐱᐊᓂᒃᐸᓪᓕᐊᓕᕐᓗᓂ 
ᑭᖑᓪᓕᖅᐹᖅᓯᐅᑎᖃᕆᐊᖃᓲᖑᒋᓪᓗᓂ;

 � ᓇᐅᑦᑎᖅᓱᖅᑕᐅᓂᕐᒧᑦ ᐸᕐᓇᐅᑎᑦ ᐊᖏᕈᑕᐅᔪᕕᓃᑦ ᑭᖑᓪᓕᖅᐹᖅᓯᐅᑎᒥ ᐊᕙᑎᐅᑉ 
ᐊᒃᑐᖅᑕᐅᓂᐊᕐᓂᖓᓄᑦ ᐅᓂᒃᑳᒥ ᐊᒻᒪᓗ/ᐅᕝᕙᓘᓃᑦ ᑭᖑᓪᓕᖅᐹᒥ ᓈᓚᖕᓂᕐᒥ;   

 � ᐊᖏᖅᓯᔨᓂ ᑎᑎᖅᑲᖅᑖᖑᔪᕕᓂᓕᒫᑦ ᐱᓕᕆᐊᒃᓴᒧᑦ ᑐᕌᖓᔪᑦ ᑐᓐᓂᖁᑕᐅᔭᕆᐊᓖᑦ; 

 � ᐱᓕᕆᐊᖑᔪᖅ ᑭᓱᓪᓚᕆᑯᓗᖕᒧᑦ ᓇᓪᓕᐅᒃᑯᒫᖃᕆᐊᖃᖅᐸᑦ ᐱᐊᓂᒃᑕᐅᓇᓲᑎᖓᓄᑦ;

 � ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐅᓂᒃᑳᕆᐊᖃᓲᑦ ᐃᓚᒋᓪᓗᓂᐅᒃ ᓇᐅᑦᑎᖅᓱᕐᓂᖅ, ᓲᕐᓗ 
ᑐᒃᑐᓂᒃ ᐅᔭᒥᒃᓯᖃᑕᐅᔭᕆᐊᖃᕐᓂᕈᓂ ᒐᕙᒪᒃᑯᓐᓄᑦ ᐅᓂᒃᑲᐅᓯᕆᓗᒍ.

ᐱᓕᕆᐊᖃᖅᑑᑉ ᐱᔭᒃᓴᖏᑦ

ᐊᖏᖅᓯᔩᑦ ᑐᓂᓯᔨᐅᕗᑦ ᓚᐃᓴᓂᒃ, ᐱᓕᕆᔪᓐᓇᐅᑎᓂᒡᓗ ᑲᔪᓯᑎᑦᑎᓲᖑᔪᑦ ᐱᓕᕆᐊᖑᔪᒪᔪᖅ 
ᐊᖏᖅᑕᐅᓯᒪᓕᑐᐊᖅᐸᑦ ᐅᕝᕙᓘᓃᑦ ᐆᒃᑐᕋᖅᑕᐅᑎᓪᓗᒍ ᕿᒥᕐᕈᔭᐅᑎᓪᓗᒍᓘᓐᓃᑦ 
ᐊᕙᑎᓕᕆᔨᒃᑯᓄᑦ ᓈᒻᒪᑐᐊᖅᐸᑦ.  ᑖᑯᐊ ᑎᒦᑦ (ᓲᕐᓗ ᐃᓄᓕᕆᔨᑐᖃᒃᑯᑦ ᐊᒻᒪᓗ ᓄᓇᕗᒻᒥ 
ᐃᒪᓕᕆᔨᒃᑯᑦ) ᐊᖏᖅᓯᔨᐅᓲᑦ ᐱᓕᕆᐊᖑᔪᒪᔪᖅ ᐃᖏᕐᕋᓯᔪᓐᓇᖅᓯᓂᐊᕐᒪᑦ. ᓇᐅᑦᑎᖅᓱᐃᓐᓇᓲᑦ 
ᐊᓯᖏᓐᓂᓗ ᐊᖏᖅᑕᐅᔭᕆᐊᖃᖅᑐᖃᖅᐸᑦ ᐱᓕᕇᓐᓇᕈᑎᒃᓴᓂᒃ ᑐᓂᓯᕙᒃᖢᑎᒃ. 

ᐊᑐᓂ ᐊᖏᖅᓯᔩᑦ ᐱᓕᕆᖃᑕᐅᔪᑦ ᑎᒥᖁᑎᖏᑦ ᑐᓂᓯᔭᕆᐊᖃᓲᑦ ᓇᐅᑦᑎᖅᓱᖅᓯᓂᕐᒧᑦ 
ᐊᖏᕈᑎᒥᒃ ᐅᓂᒃᑲᐅᓯᕆᓗᒋᓪᓗ ᐊᕙᑎᓕᕆᔨᒃᑯᓄᑦ, ᑕᐃᒫᒃ ᖃᐅᔨᒪᔭᐅᔪᓐᓇᕐᒪᑦ 
ᐊᖏᕈᑕᐅᓯᒪᔪᑦ ᒪᓕᒃᑕᐅᒐᓗᐊᕐᒪᖔᑕ.

ᐊᖏᖅᓯᔩᑦ ᐱᔭᒃᓴᖏᑦ 

ᐅᖅᓱᐊᓗᒃ ᐊᑐᕆᐊᑉ ᖃᓂᒋᔮᓂ  
ᐊᔾᔨᓕᐅᕆᔪᖅ: ᓱᕖᐊ ᒍᕌᓐᓰᓅ 2011 

ᐅᔭᕋᖕᓂᐊᕐᕕᒃ 
ᐊᑐᕆᐊᖃᖅᑕᒥᓂᒃ 
ᐊᙳᑎᕗᖅ 
ᐊᖏᕈᑎᑖᖓᑕᓕ ᐃᓚᒋᓪᓗᓂᐅᒃ 
32 ᐊᐳᖅᑎᓐᓈᒥ ᐅᔭᕋᒃᑕᕆᐊᑦ 
ᐱᓕᕆᔪᓐᓇᕐᓂᖓᓄᑦ (004), 
ᐅᔭᕋᖕᓂᐊᖅᑐᑦ ᐊᒡᓂᑯ ᐄᒍᓪᑯᑦ 
ᓇᓗᓇᐃᖃᑦᑕᕆᐊᖃᓕᓚᐅᖅᑐᑦ 
ᐱᕐᕈᓗᐊᕿᔪᖃᖅᐸᑦ ᐊᑐᕆᐊᒥ 
ᖃᒪᓂ’ᑐᐊᖅ ᐅᔭᕋᒃᑕᕆᐊᓪᓗ 
ᐊᑯᓐᓂᐊᓂ.

ᐊᒡᓂᑯ ᐄᒍᑯᑦ ᐅᓂᒃᑳᕆᐊᖃᓲᖑᓕᖅᑐᑦ 
ᐅᖅᓱᕐᒥᒃ ᑯᕕᔪᖃᕐᓂᖅᐸᑦ 
ᐱᕐᕈᓗᐊᕿᔪᖃᕐᓂᖅᐸᓪᓘᓐᓃᑦ 
ᐅᔭᕋᖕᓂᐊᕐᕕᖕᒥ ᐊᑐᕆᐊᒥᓘᓐᓃᑦ. 
ᑖᑯᐊ ᐅᓂᒃᑲᐅᓯᕆᕙᒃᐸᐃᑦ ᐊᕐᕌᒍᑕᒫᖅ 
ᓄᓇᕗᑦ ᒐᕙᒪᑯᖏᓐᓄᑦ, ᑭᕙᓪᓕᕐᒥ 
ᐃᓄᐃᑦ ᑲᑐᔾᔨᖃᑎᒌᓄᑦ, ᕼᐋᒻᓚᑯᓄᑦ, 
ᐊᕙᑎᓕᕆᔨᒃᑯᓐᓄᓪᓗ.

(ᐊᕙᑎᓕᕆᔨᒃᑯᑦ 2011-2012 ᐊᕐᕌᒍᑕᒫᖅᓯᐅᑦ 
ᓇᐅᑦᑎᖅᓱᕐᓂᖅ ᐅᓂᒃᑳᖅ ᐊᒡᓂᑯ ᐄᒍᓪ 
ᐅᔭᕋᖕᓂᐊᖅᑎᖏᑦ, ᐊᐳᖅᑎᓐᓈᖅ, ᒪᒃᐱᖅᑐᒐᖅ 
24, 2012)



ᐊᕙᑎᓕᕆᔨᒃᑯᑦ ᑐᓴᐅᒪᑎᑦᑎᓇᓱᓲᖑᔪᑦ ᑭᒃᑯᓕᒫᑦᑎᐊᓂᒃ, ᑎᒥᐅᔪᓂᒃ, 
ᐃᓄᖕᓂᒃ ᑭᒡᒐᖅᑐᐃᓪᓗᑎᒃ ᑎᒥᐅᔪᓂᒃ ᐅᕝᕙᓘᓐᓂᑦ ᓄᓇᓕᖕᓂᖔᖅᑐᑦ 
ᑲᑐᔾᔨᖃᑎᒌᒃᑐᑦ ᑐᓴᖃᑦᑕᕈᒪᑐᐊᖅᐸᑕ ᐊᑐᐃᓐᓇᐅᔭᕆᐊᖃᖃᑦᑕᕐᒪᑕ 
ᓇᐅᑦᑎᖅᓱᕐᓂᕐᒥ ᐅᓂᒃᑳᑦ ᐱᓕᕆᐊᖑᔪᓂᖔᖅᑐᑦ.

ᑐᓴᖃᑦᑕᖅᑕᖏᑦ ᐊᕙᑎᓕᕆᔨᒃᑯᑦ ᐱᓕᕆᐊᖃᖅᑐᓂᙶᖅᑐᑦ ᐊᒻᒪᓗ 
ᐊᖏᖅᓯᔨᓂᙶᖅᑐᑦ ᐊᑐᖅᑕᐅᓲᖑᔪᑦ ᐊᕙᑎᒥᒃ ᓴᐳᔾᔨᔾᔪᑎᒋᓪᓗᓂᐅᒃ 
ᐊᒻᒪᓗ ᐃᓄᓕᒫᑦ ᐱᕚᓪᓕᕈᑎᒋᔪᓐᓇᖅᖢᓂᒋᑦ ᐱᓕᕆᐊᖑᔪᖅ 
ᓄᓇᕗᒻᒦᑉᐸᑦ. ᓇᐅᑦᑎᖅᓱᕐᓂᕐᒥᒃ ᐅᓂᒃᑳᑦ ᑎᒥᓄᑦ ᐊᑐᖅᑕᐅᔪᓐᓇᕐᒥᖕᒪᑕ 
ᐃᖅᑲᐃᓯᒋᐊᕈᑕᐅᓗᑎᒃ ᒪᓕᒋᐊᓕᖕᓄᑦ ᐊᖏᕈᑕᐅᓚᐅᖅᑐᓄᓪᓗ ᓄᓇᒥᒃ 
ᐊᓯᖏᓐᓄᓪᓗ ᐊᑐᕈᓐᓇᕐᓂᕐᒧᑦ.

ᐃᑭᐊᖅᑭᕕᒃ ᑕᑯᓗᒍ www.nirb.ca, ᓇᕿᓪᓗᒍᓗ “ᓇᐅᑦᑎᖅᓱᕐᓂᖅ” 
ᐅᓂᒃᑳᓂᒃ ᐅᖃᓕᒫᕈᒪᒍᕕᑦ ᐊᓯᖏᓐᓂᒡᓗ ᑐᓴᕈᓐᓇᖅᖢᑎᑦ 
ᓇᐅᑦᑎᖅᓱᖅᑕᐅᓂᒃᑯᑦ ᐱᓕᕆᐊᖑᔪᓂᒃ. ᑐᒃᓯᕋᕈᓐᓇᕐᒥᔪᑎᑦ 
ᑎᑎᖅᑲᖅᑖᓲᓄᑦ ᐃᓚᒋᔭᐅᖃᑕᐅᔪᒪᒍᕕᑦ ᐊᕙᑎᓕᕆᔨᒃᑯᑦ 
ᑐᓴᐅᒪᑎᖃᑦᑕᖅᑕᖏᓐᓄᑦ  ᓇᐅᑦᑎᖅᓱᕐᓂᕐᒥ ᓄᑖᓂᒃ 
ᑐᓴᒐᒃᓴᖅᑖᖃᑦᑕᕐᓂᐊᕋᕕᑦ ᐊᖏᔪᓂ ᐱᓕᕆᐊᑦ ᒥᒃᓵᓂ.

ᓄᓇᕗᒻᒥᐅᑕᐅᓪᓗᑎᑦ, ᑕᐃᒪ ᐊᕙᑎᓕᕆᔨᒃᑯᑦ ᐃᓕᖕᓂᒃ ᑐᓴᕈᒪᕗᑦ 
ᐱᓕᕆᐊᖑᔪᐃᑦ ᒥᒃᓵᓄᑦ − ᐱᓗᐊᖅᑐᒥ ᐃᓱᒫᓘᑎᖃᕈᕕᑦ 
ᐊᐱᖅᑯᑎᒃᓴᖃᕈᕕᓪᓘᓐᓃᑦ ᐱᓕᕆᐊᖑᔪᖅ ᐊᒃᑐᐃᓂᖃᕋᓱᒋᒍᕕᐅᒃ. 
ᐊᕙᑎᓕᕆᔨᒃᑯᑦ ᐊᑐᐃᓐᓇᐅᑎᑦᑎᓇᓱᐊᖅᐳᑦ ᑐᓴᒐᒃᓴᓂᒃ ᐱᓗᐊᖅᑐᒥ 
ᐃᓄᐃᑦ ᑕᑯᔪᓐᓇᖁᓪᓗᒋᑦ ᓇᐅᑦᑎᖅᓱᖅᑕᐅᔪᑦ ᐅᓂᒃᑳᖏᓐᓂ, 
ᓄᓇᓕᖕᒥᐅᓪᓗ ᐅᓂᒃᑳᖏᑦ ᑐᙵᓱᒃᑎᑕᐅᒋᕗᑦ. 

 � ᐊᖏᔪᓄᑦ ᐱᓕᕆᐊᖑᔪᓄᑦ, ᐊᕙᑎᓕᕆᔨᒃᑯᑦ 
ᓄᓇᓕᖕᒥᐅᓕᒫᓂᒃ ᑲᑎᒪᓂᒃᑯᑦ ᑐᓴᖅᑎᑦᑎᓲᑦ.

 � ᐊᕙᑎᓕᕆᔨᒃᑯᑦ ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᓲᑦ 
ᖃᓪᓗᓈᑎᑑᖅᓯᒪᔪᓂᒃ, ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ 
ᖃᐅᔨᒪᑲᐅᑎᒋᖃᑦᑕᕐᓂᐊᕋᕕᑦ ᓇᐅᑦᑎᖅᓱᖅᑕᐅᔪᐃᑦ  
ᓄᓇᕗᒻᒥ ᒥᒃᓵᓄᑦ.

 � ᐊᕙᑎᓕᕆᔨᒃᑯᑦ ᐃᓚᖏᓐᓂ ᐱᓕᕆᐊᖃᖅᑐᓂ 
ᑎᓕᓯᓯᒪᓲᑦ ᓄᓇᓕᖕᒥᐅᓂ ᑐᓴᖅᑎᑦᑎᖃᑦᑕᕐᓗᑎᒃ  
ᑲᑎᒪᓂᒃᑯᑦ ᑲᑎᖅᓱᐃᓗᑎᒡᓗ ᖃᓄᖅ ᐊᒃᑐᐃᓂᖃᕐᒪᖔᖅ 
ᐅᓂᒃᑲᐅᓯᕆᔭᕆᐊᖃᖅᐸᒃᖢᓂᒋᓪᓗ ᓇᐅᑦᑎᖅᓱᖅᑕᐅᓂᐅᑉ 
ᐃᓚᒋᓪᓗᓂᐅᒃ .

 � ᐊᓯᖏᑦ ᐊᖏᓂᖅᓴᐃᑦ ᐱᓕᕆᐊᖑᔪᑦ ᐅᓂᒃᑳᓕᐅᕆᐊᖃᓲᑦ 
ᐊᖓᔪᖅᑲᐅᑎᓄᑦ ᓇᐃᒡᓕᑎᓯᒪᔪᓂᒃ ᖃᓪᓗᓈᑎᑐᑦ, 
ᐃᓄᒃᑎᑐᑦ ᐊᒻᒪ ᐃᓄᐃᓐᓇᖅᑐᓐ.

ᐊᕙᑎᓕᕆᔨᒃᑯᑦ ᐃᔨᕋᖅᑑᑎᖃᖏᓚᑦ ᑎᑎᖅᑲᖁᑎᒥᓂᒃ   

ᑐᓴᒐᒃᓴᐃᑦ ᐃᓕᖕᓄᑦ ᐋᖅᑭᒃᓱᖅᑕᐅᓯᒪᔪᑦ 

ᓇᐅᑦᑎᖅᓱᕐᓂᕐᒥᒃ ᐃᓚᐅᔪᓐᓇᕐᓂᕆᔭᐃᑦ     

ᓇᐅᑦᑎᖅᓱᕐᓂᒥ ᐅᓂᒃᑳᑦ ᓴᖅᑭᑕᐅᓲᑦ ᐅᕙᓂ  ftp.nirb.ca ᑕᑯᔭᒃᓴᐅᔪᑦ



ᐱᓕᕆᐊᖑᓕᖅᑎᓪᓗᒍ ᐃᓚᐅᖏᓐᓇᓚᐅᕈᕕᑦ  ᐆᒃᑐᕋᖅᑕᐅᑎᓪᓗᒍ  
ᕿᒥᕐᕈᔭᐅᑎᓪᓗᒍᓗ, ᐊᒃᓱᕈᕐᓂᕆᓚᐅᖅᑕᐃᑦ ᐃᑲᔫᑎᖃᖅᐳᖅ 
ᐱᓕᕆᐊᖃᕈᒪᔪᓄᑦ,  ᐊᕙᑎᓕᕆᔨᒃᑯᓐᓄᓪᓗ ᑐᑭᓯᔪᐃᓐᓇᐅᓪᓗᑎᒃ 
ᐃᓚᖕᓄᑦ ᐊᒃᓱᕉᑎᒋᔭᕐᓂᒃ, ᓄᓇᖕᓂᓗ ᐱᔭᐅᔭᕆᐊᓕᖕᓂᒃ.

ᓇᐅᑦᑎᖅᓱᕐᓂᖅ ᐃᖏᕐᕋᓯᒑᖓᑦ ᐃᓗᓕᖃᓲᖑᔪᖅ ᑎᑎᖅᑲᓂᒃ ᐃᕝᕕᑦ 
ᑐᓴᕆᐊᖃᖅᑕᖏᓐᓂᒃ ᖃᐅᔨᒪᔪᓐᓇᖁᓪᓗᑎᑦ ᓂᕆᐅᒋᓚᐅᖅᑕᑎᑦ 
ᑕᐅᑐᙳᐊᖅᑕᕕᓂᖅᑎᓪᓘᓐᓃᑦ ᐊᔾᔨᖃᕐᒪᖔᑕ ᓴᖅᑭᑦᑐᓂᒃ. ᐆᒃᑑᑎᒋᓗᒍ: 

 � ᐃᖅᑲᓇᐃᔮᒃᓴᑦ ᓴᖅᑭᑐᑦ ᖃᔅᓯᐅᕙᑦ − ᑕᑯᒃᓴᐅᕙᑦ 
ᐃᖅᑲᓇᐃᔮᒃᓴᒥᙶᖅᑐᒥᒃ ᑭᓱ ᐊᓯᔾᔨᕐᒪᖔᖅ?

 � ᓂᕐᔪᑎᓂᒃ ᓇᐅᑦᑎᖅᓱᕐᓂᖅ – ᓂᕐᔪᑏᑦ ᐊᔾᔨᒌᙱᑐᑦ 
ᓇᔪᖅᐸᒃᑕᖏᑦ, ᐃᓕᖅᑯᓯᖏᑦ ᐅᓄᕐᓂᖏᓪᓘᓐᓃᑦ ᐊᓯᔾᔨᕐᒪᖔᑕ 
ᑕᑯᔪᓐᓇᖅᐱᒋᑦ?

 � ᐊᕙᑎᐅᑉ ᐊᒃᑐᖅᑕᐅᓂᖏᑦ − ᓂᕆᐅᒋᓚᐅᙱᑕᕐᓂᒃ 
ᐊᓯᔾᔨᖅᑐᖃᖅᐸ ᐊᕙᑎᑦᑎᓐᓂ?

ᐊᒃᑐᖅᑕᐅᔪᓂ ᑭᓱ ᐃᓱᒫᓘᑎᒋᕕᐅᒃ?    

ᐊᕙᑎᓕᕆᔨᒃᑯᑦ ᓄᓇᓕᖕᓂ ᑲᑎᒪᔪᑦ, 
ᑕᓗᕐᔪᐊᖅ ᐊᔾᔨᓕᐅᕆᔪᖅ: ᓱᕖᐊ ᒍᕌᓐᓰᓅ

* ᐅᖃᓕᒫᖃᑦᑕᕆᑦ ᓇᐅᑦᑎᖅᓱᐃᔾᔪᑎᓂᒃ 
ᐃᑭᐊᖅᑭᕕᒃᑯᑦ ᐅᕙᓂ ftp.nirb.ca, ᓇᕿᓪᓗᒍ 
“ᓇᐅᑦᑎᖅᓱᐃᓂᖅ”

* ᐅᖃᓕᒫᒃᑭᑦ ᐊᕐᕌᒍᑕᒫᑦ ᐅᓂᒃᑳᖏᑦ, 
ᓄᓇᔅᓯᓐᓂ ᐊᖑᓇᓱᒃᑐᓕᕆᔨᓄᑦ ᐊᒻᒪ 
ᕼᐋᒻᒪᓚᒃᑯᓐᓄᑦ ᑐᓂᔭᐅᕙᒃᑐᑦ

* ᐃᓚᓕᐅᔾᔭᐅᔪᒪᓗᑎᑦ ᐊᕙᑎᓕᕆᔨᒃᑯᑦ 
ᓇᒃᓯᐅᔾᔨᕕᒋᕙᒃᑕᖏᓐᓄᑦ ᓇᐅᑦᑎᖅᓱᕐᓂᕐᒧᑦ 
ᐅᓂᒃᑳᓂᒃ ᓇᒃᓯᐅᔾᔨᕕᐅᕙᒡᓗᑎᑦ 
ᐃᕐᖐᓐᓈᖅᕈᑎᒃᑯᑦ, ᑎᑎᕋᕐᕕᒋᓗᒋᑦ ᐅᕗᖓ 
info@nirb.ca

* ᐊᕙᑎᓕᕆᔨᒃᑯᑦ ᐊᒻᒪ ᐱᓕᕆᐊᖃᕈᒪᔪᑦ 
ᓄᓇᓕᖕᓂ ᑲᑎᒪᑎᑦᑎᓕᕌᖓᑕ ᐅᐸᒃᐸᒡᓗᒋᑦ

* ᐊᕙᑎᓕᕆᔨᒃᑯᑦ ᐅᒃᑯᐃᙶᖅᑎᑦᑎᓕᕌᖓᑕ 
ᐅᐸᒃᐸᒡᓗᒋᑦ

* ᐊᕙᑎᓕᕆᔨᒃᑯᑦ ᐊᐱᖅᓱᖅᐸᒡᓗᒋᑦ 
ᓈᒻᒪᖅᑰᔨᒍᓱᙱᑦᑕᕌᖓᕕᑦ. ᐅᖄᓚᕝᕕᒋᓗᒋᑦ 
ᐃᕐᖐᓐᓈᕈᑎᒃᑯᓪᓘᓐᓃᑦ ᐊᕙᑎᓕᕆᔨᒃᑯᑦ 
ᓴᓇᔨᖏᓐᓄᑦ ᖃᖓᑐᐃᓐᓇᑦᑎᐊᖅ

ᐱᓕᕆᐊᖅ ᓄᓇᓕᔅᓯᓐᓂᒃ 
ᐊᒃᑐᐃᓂᖓ ᖃᐅᔨᒪᒍᒃ



ᓇᐅᑦᑎᖅᓱᕐᓂᖅ ᓴᐳᔾᔨᖕᒪᑦ 
ᓄᓇᕗᑦ ᓯᕗᓂᒃᓴᖓᓂᒃ

8

ᓇᖕᒥᓂᖅ ᐱᓕᕆᐊᒃᓴᖃᖅᐳᑎᑦ ᐸᕐᓇᒃᑕᐅᓯᒪᔪᓂ ᒪᓕᒃᑕᐅᔪᖃᙱᓗᐊᓕᖅᐸᑦ. ᓲᖃᐃᒻᒪᓕ, ᐃᓚᖏᑦ 
ᐱᓕᕆᐊᖑᓂᐊᕐᒪᑕ ᑭᖑᕚᕇᖕᓄᑦ ᐅᖓᑖᓄᓪᓘᓃᑦ, ᑭᒃᑯᓕᒫᓪᓗ ᖃᐅᔨᒪᓇᓱᐊᖅᑐᐃᓐᓇᐅᒍᓗᐊᕈᑎᒃ 
ᖃᓄᐃᔾᔪᑕᐅᔪᓐᓇᖅᑐᓂᒃ − ᑕᒪᐃᓐᓂ ᐱᐅᔪᓂᒃ ᐱᐅᙱᑦᑐᓂᒡᓗ, ᐃᓛᓐᓂᒃᑯᑦ ᓂᕆᐅᓇᙱᑦᑐᓂᒃ 
ᓴᖅᑭᑦᑐᖃᖃᑦᑕᕐᓂᐊᕐᒪᑦ.

ᐊᕙᑎᓕᕆᔨᒃᑯᑦ ᓇᐅᑦᑎᖅᓱᕐᓂᕐᒧᑦ ᐃᖏᕐᕋᑎᑕᖏᑦ ᐱᓕᕆᐊᖃᖅᑑᑉ ᐊᑐᕆᐊᖃᖅᑕᖏᑦ 
ᓈᒻᒪᓛᒃᑯᑦ. ᓇᐅᑦᑎᖅᓱᕐᓂᕐᒥ ᐅᓂᒃᑳᖃᑦᑕᕐᓂᖅ ᐊᓯᔾᔨᒐᓚᒐᔭᖅᑐᒃᓴᐅᔪᖅ ᖃᖓᙳᒃᑲᓐᓂᖅᑎᓪᓗᒍ, 
ᐊᖏᕈᑕᐅᓯᒪᔪᑦ ᒪᓕᒃᑕᐅᔭᕆᐊᓖᓪᓘ ᐃᓚᐅᓱᖓᕈᑎᒃ. ᑕᐃᒫᒃ ᐱᓕᕆᐊᖃᕈᒪᔪᖅ 
ᐊᖏᖅᓯᔩᓪᓗ ᑎᒥᐅᔪᑦ ᐱᕕᖃᕈᓐᓇᕐᓂᖅᓴᐅᖕᒪᑕ ᓇᐅᑦᑎᖅᓱᖅᑕᐅᓂᕐᒧᑦ ᓇᓗᓇᐃᖅᓯᔾᔪᑎᑦ 
ᐱᐅᓯᒋᐊᖅᑕᐅᑲᓐᓂᕈᓐᓇᕐᒪᑕ ᐊᑑᑎᖃᑦᑎᐊᓛᑯᑦ.  

ᐃᓛᓐᓂᑯᑦ ᑎᒦᑦ ᑐᓴᐅᒪᔪᒪᔪᑦ, ᐱᓕᕆᐊᖃᕈᒪᔪᑦ ᐊᒻᒪ/ᐅᕝᕙᓘᓐᓂᑦ ᓄᓇᓕᖕᒥᐅᑦ ᐊᖏᕈᑕᐅᓯᒪᔪᓂᒃ 
ᒪᓕᒃᑕᐅᔭᕆᐊᓕᖕᓂᒡᓘᓐᓂᑦ ᐊᓯᔾᔨᖅᓯᔪᒪᓕᓲᖑᖕᒪᑕ ᐱᔾᔪᑎᒋᓚᐅᖅᑕᕋᓗᐊᖅ ᐊᓯᐊᖑᓕᕐᓂᖅᐸᑦ 
ᑐᓐᓂᖅᑯᑎᒋᓪᓗᓂᐅᒃ ᐊᕙᑎᓕᕆᔨᒃᑯᓄᑦ. ᑕᐃᒪᓕ ᐊᕙᑎᓕᕆᔨᒃᑯᑦ ᓈᓚᖕᓂᖃᕆᐊᖃᕋᔭᖅᑐᖅ 
ᐅᖃᐅᓯᐅᔪᓕᒫᓂᒃ ᑲᑎᖅᓱᐃᓇᓱᐊᕐᓗᓂ, ᑲᑎᒪᔩᓪᓗ ᐃᓱᒪᓕᐅᕈᓐᓇᖅᓯᓪᓗᑎᒃ ᑭᓱᓂᒃ 
ᐊᓯᔾᔨᖅᑐᖃᕆᐊᖃᕐᒪᖔᑦ ᐱᓕᕆᓂᐊᕐᓂᕐᒧᓪᓗ ᐃᓕᓴᕆᔭᐅᔾᔪᑎ ᐊᓯᐊᙳᕆᐊᖃᓕᖅᖢᓂ.

ᓂᕆᐅᓇᙱᑦᑐᓂᒃ ᖃᓄᖅᑑᕈᑎᖃᕐᓂᖅ  

ᐱᕕᖃᖅᑎᑦᑎᔪᓐᓇᕐᓂᖅ ᐱᐅᓯᑎᑦᑎᑲᓐᓂᖅᑐᖅ 
ᓇᐅᑦᑎᖅᓱᕐᓂᐅᔪᓂᒃ

ᓂᓪᓕᐅᑎᖃᕐᓂᖅ ᐱᒋᐊᖅᑎᑦᑎᒃᐸᑦ ᐊᓯᐊᓂᒃ ᓈᓚᖕᓂᕐᒥᒃ

ᓄᓇᓕᖕᓂ ᑐᒃᓯᕋᖅᑐᖃᕌᖓᑦ 
ᓈᓚᖕᓂᖅᑕᖃᓲᖅ 
ᐊᐳᖅᑎᓐᓈᒥ ᐅᔭᕋᖕᓂᐊᕐᕕᒃ 
ᒪᒃᐱᓵᖅᑎᓪᓗᒍ, ᐊᑐᕆᐊᖃᓚᐅᖅᓯᒪᖕᒪᑦ 
ᐱᓕᕆᔩᑦ ᓇᖕᒥᓂᖓᓂᒃ 
ᐅᔭᕋᖕᓂᐊᕐᕕᓕᐊᖅᑐᒥᒃ ᖃᒪᓂ’ᑐᐊᕐᒧᑦ 
ᐱᔭᕆᐊᓕᖏᑕ ᐃᓚᒋᓪᓗᓂᐅᒃ 32 
ᑕᐃᑲᓂ 2006−ᒥ ᐱᓕᕆᔪᓐᓇᐅᑎᑖᖓᓂ.
ᓇᐅᑦᑎᖅᓱᕐᓂᖅ ᐃᖏᕐᕋᓯᑎᓪᓗᒍ 
ᓄᓇᓕᖕᒥᐅᑦ ᐊᑐᕆᐊᒃᑯᑦ 
ᐃᖏᕐᕋᔪᓐᓇᖃᑦᑕᕈᒪᓚᐅᕐᒪᑕ, 
ᐊᕙᑎᓕᕆᔨᒃᑯᑦ 
ᓈᓚᖕᓂᖃᖅᑎᑦᑎᓕᓚᐅᖅᓯᒪᔪᑦ 
ᐱᔪᒪᓂᐅᔪᓂᒃ ᑐᓴᕆᐊᖃᕋᒥᒃ. 
ᑕᐃᒪᓕ ᐋᖅᑭᒋᐊᖅᑕᐅᓕᓚᐅᖅᓯᒪᕗᖅ 
ᐃᓚᔭᐅᓪᓗᓂ 32 “ᐅᔭᕋᖕᓂᐊᙱᑦᑑᒐᓗᐊᑦ 
ᐊᑐᕆᐊᒃᑰᕈᓐᓇᖅᓯᓪᓗᑎᒃ 
ᖁᐊᖅᓵᕐᓇᖏᑦᑐᒃᑯᑦ 
ᐊᖅᑯᓵᖅᑕᐅᔪᓐᓇᖅᓯᓪᓗᓂ ᐃᓄᐃᑦ 
ᐊᖑᓇᓱᒃᑎᓪᓗᒋᑦ.” ᐅᓪᓗᒥᓕ, 
ᖃᒪᓂ’ᑐᐊᕐᒥ ᐊᑐᕆᐊᖓ ᐅᒃᑯᐃᖔᖅᐳᖅ. 
ᐊᐅᓚᑕᐅᓪᓗᓂ ᐊᐳᖅᑎᓐᓈᒥ ᐱᓕᕆᔪᓄᑦ 
ᐱᓕᕆᐊᖑᔪᖅ ᒪᓕᒃᖢᒍ.

ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ 
“ᓄᓇᕗᒻᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ ᓇᒻᒥᓂ ᐅᕝᕙᓘᓐᓃᑦ ᐊᑑᑎᖁᔭᐅᒍᑎ 
ᓇᓗᓇᐃᖅᑕᐅᓯᒪᔪᓄᑦ ᐃᓄᓐᓄᑦ ᑎᒥᖁᑕᐅᔪᓄᑦ, ᑐᑦᓯᕋᖅᑐᖅ, ᐊᓯᖏᓪᓘᓐᓃᑦ, 
ᐃᓱᒪᑦᓴᖅᓯᐅᒃᑲᓐᓂᕐᓗᑎᒃ ᑐᑭᖏᓐᓂ ᐃᒪᐃᓕᖓᓂᖏᓐᓂᓪᓗ ᐃᓗᐊᓃᑦᑐᓂᒃ 
ᓄᓇᕗᒻᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ ᓇᓕᖅᑲᖏᑦᑕ ᓴᖅᑭᖅᑕᐅᑉᐸᑦ ᐃᒫᒃ ᑐᑭᖏᑦ 
ᐃᒪᐃᓕᖓᓂᖏᓪᓗ ᑎᑭᐅᑎᕙᓪᓕᐊᖏᑉᐸᑕ ᐱᔾᔪᑎᒥᓄᑦ.” (s.12.8.2(a))

ᐊᐳᖅᑎᓐᓈᒥ ᒎᓗᖅᑕᕐᕕᒃ, ᐃᒡᓗ ᐊᐅᓚᑕᐅᔪᒦᑦᑐᖅ 
ᐊᑐᕆᐊᕐᒥ  ᐊᔾᔨᓕᐅᕆᔪᖅ:  ᓱᕖᐊ ᒍᕌᓐᓰᓅ

ᓄᓇᕗᒻᒥ ᓄᓇᑖᕐᓂᕐᒧᑦ 
ᐊᖏᖃᑎᒌᒍᑎ



ᐊᕙᑎᓕᕆᔨᒃᑯᑦ, ᐱᓕᕆᐊᖃᕈᒪᔪᖅ, ᐊᒻᒪᓗ ᐊᖏᖅᓯᔩᑦ ᐃᓕᖕᓂᒃ 
ᑐᓴᖃᑦᑕᕆᐊᖃᕐᒪᑕ ᐱᓕᕆᐊᖑᔪᖅ ᓄᖅᑲᓚᐅᙱᓐᓂᖓᓂ ᑕᒪᒃᑯᐊ 
ᓇᐅᑦᑎᖅᓱᕐᓂᒃᑯᑦ ᐃᖏᕐᕋᑎᑕᐅᔪᑦ ᐱᐅᓛᒃᑯᑦ ᐃᖏᕐᕋᓂᖃᖁᓪᓗᒋᑦ. 

ᓄᓇᖕᓂᒃ ᖃᐅᔨᒪᓂᕆᔭᐃᑦ, ᓂᕐᔪᑎᓂᒃ, ᐃᓅᖃᑎᑎᓪᓗ ᓄᓇᕕᑦ ᖃᓂᒋᔮᓃᑐᑦ 
ᑲᑐᔾᔨᓗᓯ ᐊᕙᑎᒥᒃ ᓴᐳᔾᔨᔪᓐᓇᖅᐳᓯ. ᑲᔪᓰᓐᓇᕈᕕᑦ ᐃᓚᐅᖃᑕᐅᖃᑦᑕᕐᓂᕐᒥᒃ 
ᑕᐃᒪ ᓄᓇᕗᒻᒥᐅᑦ ᐱᕚᓪᓕᕈᑎᒃᓴᓂ ᐊᕐᕌᒍᓄᑦ ᐊᒡᒋᖅᑐᓄᑦ 
ᐃᓂᓪᓚᒃᓯᖃᑕᐅᔪᓐᓇᖅᐳᑎᑦ. 

ᖃᓄᕐᓕ ᐱᓕᕆᔪᓂ ᐃᓚᐅᖃᑕᐅᖏᓐᓇᕐᓂᐊᕋᕕᑦ? 

ᐃᓚᐅᖃᑕᐅᓂᕆᔭᐃᑦ ᓄᓇᕗᑦ ᓯᕗᓂᒃᓴᖓᓂ

ᐳᓃᔅ ᑲᐳᓛᑭᓐ ᐱᖃᓐᓇᕆᔭᖓᓗ, ᐅᒥᖕᒪᒃᑑᖅ ᐊᔾᔨᓕᐅᕆᔪᖅ: ᕌᑉ ᕼᐊᐅᒧ 

ᐊᔾᔨᓕᐅᕆᔪᖅ: ᓖ ᐅᐋᓐ



* ᐱᓕᕆᐊᖃᕈᒪᔫᑉ ᑐᑭᓯᒋᐊᕈᑎᖏᑦ 
* ᐊᖏᖅᓯᔩᑦ ᑎᒥᖏᑕ ᑐᑭᓯᒋᐊᕈᑎᖏᑦ

* ᐊᕙᑎᓕᕆᔨᒃᑯᑦ ᐊᑐᐊᒐᖏᑦᑕ ᒪᓕᒐᖏᑦ
* ᐊᕙᑎᐅᑉ ᐊᒃᑐᖅᑕᐅᓂᐊᕐᓂᖓᒃᓄᑦ ᐅᓂᑳᓕᐅᕐᓂᕐᒧᑦ ᐊᑐᐊᒐᐃᑦ

* ᑕᐃᒍᓰᑦ ᑐᑭᖏᓪᓗ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 
ᐃᖅᑲᓇᐃᔭᖅᑎᑦ ᑐᑭᒧᐊᒃᑎᖓᑦ. ᑐᕌᕈᑎ 1360, ᐃᖃᓗᒃᑑᑦᑎᐊᖅ, ᓄᓇᕗᑦ X0B 0C0 
ᐊᑭᖃᙱᑦᑐᖅ: 1-866-233-3033 ᓱᒃᑲᔪᖅ: (867) 983-2594 ᐃᕐᖐᓐᓈᕈᑦ info@nirb.ca ᐃᑭᐊᖅᑭᕕᒃ: http://www.nirb.ca FTP Site: http://ftp.nirb.ca

ᐊᕙᑎᓕᕆᔨᒃᑯᑦ ᐃᓄᓕᒫᓄᑦ ᖃᐅᔨᒪᔾᔪᑎᖏᑦ

ᐊᕙᑎᓕᕆᔨᒃᑯᑦ ᐊᑕᖏᐅᒪᖕᒪᖔᑕ ᖃᐅᔨᒪᔾᔪᑎᖏᑦ


